
COVID-19 КАСАЛЛИГИДА ИЧКИ АЪЗОЛАР ЗАРАРЛАНИШИ 
Паттахова М.Х., Тиловбекова Ш., Муталов С.Б.
ПОРАЖЕНИЕ ВНУТРЕННИХ ОРГАНОВ ПРИ COVID-19  
Паттахова М.Х., Тиловбекова Ш., Муталов С.Б.
INTERNAL ORGANS DAMAGE IN PATIENTS WITH COVID-19
Pattakhova M.Kh., Tilovbekova Sh.., Mutalov S.B.
Тошкент тиббиёт академияси

Пандемия коронавируса SARS-CoV-2 продолжает нарастать, и ученые повсюду в мире с каждым 
днем накапливают все больше данных о пневмонии COVID-19, особенностях ее распространения и 
методах лечения. Коронавирус SARS CoV-2 в основном поражает нижние дыхательные пути, поэ-
тому его главной мишенью становятся легкие. Однако в последнее время появились многочислен-
ные доказательства того, что вирус атакует и другие внутренние органы: сердце, сосуды, почки и 
центральную нервную систему. В связи с этим ученые говорят о высоком органотропизме вируса.

The severity of pandemic caused by SARS-CoV-2 is continuously rising. So nowadays researchers are 
obtaining more amount of data concerning a pneumonia caused by COVID-19, including information about 
its spreading and methods of treatment. SARS-CoV-2 mostly damages lower respiratory tract, so its main 
target is lungs. However recently abundant evidence about the tendency of the virus to attack other internal 
organs have been appearing. Such organs include heart, blood vessels, kidneys and central nervous systems. 
Therefore high organotropism of the virus is currently discussed among researchers.

COVID-19 касаллиги  кўп холларда ре-
спиратор симптомлар ва харорат би-

лан бошланишига қарамасдан, кўпгина 
беморларда касаллик юрак қон-томир ва 
гастроэнтерологик симптомлар билан ке-
чади.  COVID-19 касаллигининг клиник ке-
чиши ўзига хослиги яққол иммунопатоло-
гик ўзгаришлар,  гемостаз издан чиқиши  
ва юрак қон-томирлар томонидан асорат-
лар билан кечишидадир. Бу касаллик ор-
ганизмнинг турли томир хавзаларида ўт-
кир миокард инфаркти, веноз, артериал 
тромбозлар ва тромбоэмболиялар юзага 
келтириши мумкин. 

Юрак деворлари яллиғланиши ва ми-
окардит, перикардит, миокардиал эффу-
зия келиб чиқиши грипп и парвовирус B19 
каби  вирусли инфекцияларнинг маълум 
бўлган асоратларидир. COVID-19 касалли-
гида хам шу каби кардиологик асоратлар 
кузатилмоқда. 53 ёшли аёл беморда 1 хаф-
та давомида харорат кўтарилиши, қуруқ 
йўтал, чарчаш каби гриппсимон ўзгари-
шлар кузатилиши билан бирга лаборатор 
ташхисларда тропонин миқдори кўтарили-
ши, натрийуретик модда (NT-proBNP) миқ-
дори ортиши кузатилган.  

COVID-19 касаллигида жигар зарарла-
ниши частотаси турли тадқиқотлар нати-
жалари бўйича турлича берилмоқда.  [1].  
Касалликда жигар дисфункцияси вирус-
нинг жигар тўқимасига бевосита таъси-
ри ёки тизимли яллиғланиш, гипоксия, по-
лиорган зарарланиш, гепатотоксик дори 
воситаларининг қўлланилиши натижаси-

да хам бўлиши мумкин [2]. АПФ-2 рецеп-
торлари жигарда хам бўлганлиги сабаб-
ли SARS-CoV-2 вируси жигар тўқималарига 
бевосита таъсир кўрсатиши мумкин [3,4]. 
Узоқ вақтдан бери жигар касалликлари 
билан касалланиб келаётган беморлар-
да иммун бузулишлар бўлганлиги сабаб-
ли COVID-19 касаллигининг  айниқса оғир 
кечиши аниқланган. COVID-19 касалли-
ги бошқа вирусли касалликлар каби тран-
саминазалар миқдорининг ортиши билан 
кечади. Бу холат жигарнинг бирламчи ши-
кастланишисиз, балки иммун тизими фа-
оллашуви ёки цитокинлар хисобига юзага 
келувчи яллиғланиш туфайли «иккилам-
чи гепатит» (bystander hepatitis) кўрини-
шида бўлиши мумкин. COVID-19  касалли-
гини ўтказган беморларнинг 43-57% да  
трансаминазалар ошиши (нормага нисба-
тан 2 баробар) кузатилган . Бундан ташқа-
ри, трансаминазалар миқдорининг орти-
ши лопинавир ва ритонавир препаратини 
қабул қилган беморларда хам кузатилиб, 
дори воситаси қабул қилиниши тўхтатил-
ганидан сўнг ферментлар миқдори норма-
га келган.  Кузатувлар натижасида алани-
наминотрансфераза миқдорининг ошиши, 
тромбоцитлар миқлори камайиши ва қон-
да альбумин миқдорининг камайиши ку-
затилган беморларда ўлим кўрсаткичи ба-
ланд бўлган. 

COVID-19 ўтказган беморлар гистоло-
гик жигар биоптатлари текшируви нати-
жасида кичик заррали ёғли инфильтрация 
ва жигар бўлаклари яллиғланиши аниқлан-

ган. Вируснинг гепатоцитларга инвазия-
си аниқланмаган.  Шунингдек, бу беморлар 
жигар тўқимасида  яққол хужайра яллиғла-
нишисиз мультифокал жигар некрози хам 
аниқланган . Камдан-кам холларда каналли 
холестаз аниқланган [5].

Коронавирус инфекциясининг буйра-
кларга таъсири цитокин яллиғланиш, боғ-
лиқ аъзолар яллиғланиши ва тизимли ўз-
гаришлар билан тушунтирилмоқда. Бу 
механизмлар бир-бири билан узвий боғ-
лиқ бўлиб, айниқса экстракорпорал тера-
пияда бўлган беморлар ва трансплантат 
буйраги бўлган беморлар учун мухимдир.  
Аутопсия натижаларига кўра SARS-CoV-2 
вируси буйрак тўқимасига  инвазияси ва 
каналчалар эпителийси, подоцитлар зарар-
ланиши, касалликни оғир шакилларини ўт-
казаётган беморларда эритроцитлар агре-
гацияси юзага келиши аниқланди. Бу каби 
ўзгаришлар натижасида келиб чиқувчи ўт-
кир буйрак зарарланиши беморлар ўлими-
га сабаб бўлмоқда.

Коронавирус инфекциясининг бо-
шқа аъзо ва тўқималарга таъсири бўйи-
ча тадқиқотлар давом этмоқда. Касаллик 
яна қайси аъзоларга таъсир қилиши, ви-
руснинг қандай турлари мавжудлиги, қай-
си дори воситаларига таъсирчанлиги бор-

лиги каби саволлар дунё олимлари олдида 
турибди ва ёз ечимини кутмоқда.

